
	БОСНА И ХЕРЦЕГОВИНА

Агенција за заштиту личних података
у Босни и Херцеговини

С а р а ј е в о


Datum: 7.4.2022.
ADVOKAT XXX YYY 
E-mail: xxx.yyy@xx.yy
PREDMET: Primjena Zakona o zaštiti ličnih podataka na kontrolora koji nema sjedište u 

Bosni i Hercegovini, Mišljenje, dostavlja se
VEZA: Vaš e-mail od 14.3.2022.  
Agencija za zaštitu ličnih podataka u Bosni i Hercegovini (u daljem tekstu: Agencija) zaprimila je Vaš upit u kojim je navedeno da preduzeće sa sjedištem u Republici Srbiji, Marbo Product d.o.o. Beograd (u daljem tekstu: Marbo) ima namjeru da u svojstvu kontrolora organizuje anketu o potrošačkim preferencijama u kojoj će, između ostalog, učestvovati i ispitanici u Bosni i Hercegovini. U svrhu organizacije ankete, kontrolor će u Bosni i Hercegovini angažovati agenciju koja će imati svojstvo obrađivača. Dalje je navedeno da će obrađivač imati zadatak da koristi aplikaciju koju će napraviti po instrukciji kontrolora, a istraživanje će se vršiti na način da se odgovori, u prisustvu učesnika, unose u aplikaciju zajedno sa nekim od osnovnih ličnih podataka. Podaci uneseni u aplikaciju biće dostupni kontroloru u Republici Srbiji kako bi mogao da dokaže vjerodostojnost rezultata istraživanja. Takođe, navedeno je da će predmetna obrada ličnih podataka biti provedena prema najvišim standardima i uz poštovanje svih pravila zakona uključujući i obavještenje ispitanicima o svim pravima povodom učestvovanja u anketi i obradi njihovih ličnih podataka. U upitu se zahtijeva mišljenje Agencije da li je ispravan stav da je u vezi sa naprijed navedenim, potrebno primijeniti član 12a. Zakona o zaštiti ličnih podataka, prema kojem kontrolor iz Republike Srbije ima obavezu da odredi predstavnika u Bosni i Hercegovini. Osim toga, zahtijeva se od Agencije da se izjasni ko može biti predstavnik, da li postoje neka pravila u vezi sa njegovim imenovanjem, te da li se isti treba registrovati kod Agencije ili se imenuje odlukom kontrolora. Takođe, zahtijeva se mišljenje da li kontrolor koji je registrovan u Republici Srbiji, pri čemu je obrada ličnih podataka ispitanika u Bosni i Hercegovini kratkotrajna i privremena, ima obavezu da prijavi zbirku ličnih podataka u Glavni registar.   
U vezi sa naprijed navedenim, na osnovu člana 40. stav (2) tačka g) Zakona o zaštiti ličnih podataka (“Službeni glasnik BiH”, broj: 49/06, 76/11 i 89/11), dajemo sljedeće:
                        M I Š LJ E NJ E 


Zakon o zaštiti ličnih podataka (u daljem tekstu: Zakon) predstavlja osnovnu legislativu koja neposredno određuje obradu ličnih podataka, sa ciljem da se na teritoriji Bosne i Hercegovine svim licima, bez obzira na njihovo državljanstvo ili prebivalište, osigura zaštita ljudskih prava i osnovnih sloboda, a naročito pravo na privatnost i zaštitu podataka u pogledu obrade ličnih podataka koji se na njih odnose.


U skladu sa članom 3. Zakona: 

-
kontrolor je svaki javni organ, fizičko ili pravno lice, agencija ili drugi organ koji samostalno ili s drugim vodi, obrađuje i utvrđuje svrhu i način obrade ličnih podataka na osnovu zakona ili propisa,


-
obrađivač je fizičko ili pravno lice, javni organ, agencija ili drugi organ koji obrađuje lične podatke u ime kontrolora.



Dakle, Marbo je kontrolor koji ima namjeru da na području Bosne i Hercegovine vrši obradu ličnih podataka građana u anketi o potrošačkim preferencijama, a obrađivač je agencija iz Bosne i Hercegovine koja će neposredno provoditi anketu.


Zakonom je u članu 12a. propisano sljedeće: „Kontrolor koji nema sjedište na teritoriji Bosne i Hercegovine i koji prilikom obrade ličnih podataka koristi automatsku ili drugu opremu smještenu na teritoriji Bosne i Hercegovine mora odrediti predstavnika za tu obradu, osim ako tu opremu koristi samo u svrhu tranzita podataka preko Bosne i Hercegovine.“
U skladu sa navedenim, jasno je da Marbo ima obavezu da odredi predstavnika za obradu ličnih podataka učesnika predmetne ankete u Bosni i Hercegovini, pri čemu ne postoji prepreka da se za predstavnika odredi agencija sa kojom se zaključi ugovor o obradi ličnih podataka preko obrađivača.

Nadalje, Marbo je putem svog predstavnika, dužan ispuniti i druge obaveze propisane Zakonom, koje se odnose na uspostavljanje i vođenje evidencija o zbirkama ličnih podataka, a koje u smislu člana 13. Zakona, treba da sadrže osnovne podatke o zbirci ličnih podataka, kao što su svrha obrade, vrste podataka koji se obrađuju, kategorije nosilaca podataka, rokove za brisanje podataka, naznaku preduzetih mjera zaštite ličnih podataka i drugo. Stoga, Marbo, odnosno njegov predstavnik u Bosni i Hercegovini je prema odredbama člana 14. Zakona, obavezan na propisanom obrascu dostaviti Agenciji podatke iz „Evidencije o ličnim podacima učesnika ankete“ na nadležno postupanje, a sve u svrhu objedinjavanja iste u Glavni registar. Na internet stranici Agencije www.azlp.ba, u odjeljku „Propisi“ i „Glavni registar“ date su neophodne informacije o načinu i pravilnom unosu podataka u propisani obrazac „Evidencija o zbirci ličnih podataka“, a koji obrazac se može preuzeti na navedenoj web stranici.
U upitu je navedeno da će podaci koji se unesu u aplikaciju, biti dostupni kontroloru u Republici Srbiji kako bi mogao da dokaže vjerodostojnost rezultata istraživanja. S tim u vezi, obaveza je Marba da prilikom anketiranja upozna učesnike da će se njihovi lični podaci prenositi u Republiku Srbiju.


U vezi ostalih pitanja iz upita, ukazujemo da predstavnik može biti pravno lice, agencija i slično, te da se isti određuje odlukom kontrolora. Osim toga, naglašavamo da je predstavnik kontrolora obavezan da se pridržava i da poštuje odredbe Zakona, kao i svi drugi kontrolori u Bosni i Hercegovini.   

S poštovanjem,       

Dostavljeno:              

-  a/a.

